
RUTAS CICLOTURISTAS DE GALICIA SUROESTE

Tipo de
recorrido

Etapas Tempo estimadoDistancia Desnivel
acumulado

Dificultade Tipo de bicicleta
recomendada

Tipo de Firme

Inicio Chegada

30,87 km 594 m Media3:30 h

23 % 16 % 48 % 13 %

Circular

Ruta Cicloturista O Porriño

Ruta circular desde o centro do Porriño con dous tramos ben 
diferenciados. A primeira metade, plana e sinxela, discorre 
xunto ao río Louro e polas Gándaras de Budiño. Trátase dun 

territorio plano aluvial que, pola súa proximidade ao Atlántico e a humi-
dade característica desta localización, se converte nunha zona pan-
tanosa de gran valor natural. Está catalogada como Zona de Especial 
Protección dos Valores Naturais (ZEC Red Natura 2000) e tamén como 
Refuxio de Fauna.

Desde este punto da ruta, ascéndese ao Faro de Budiño, unha impre-
sionante formación rochosa que se alza espectacularmente sobre os 
límites do Porriño e Salceda de Caselas. No alto das montañas, atópan-
se vestixios arqueolóxicos que evidencian a ocupación humana desde 
tempos remotos. As enormes paredes rochosas e as cavidades naturais 
ofrecían protección e refuxio, convertendo a zona nun lugar ideal para 
asentamentos humanos.

Desde alí, unha pista leva ás ruínas do Castelo de Cans, unha antiga 
fortaleza medieval que vixiaba o paso polo val desde a súa privilexiada 
posición a 358 metros sobre o nivel do mar. A panorámica desde o alto 
do monte ofrece vistas impresionantes do val do río Couso e do Val do 
Louro, revelando tamén a presenza de outras fortalezas antigas e des-
aparecidas na rexión.

Un rápido descenso completa o percorrido de volta ao punto de partida 
no entorno do Templete de San Luís.

RUTAS CICLOTURISTAS DE GALICIA SUROESTE
Ruta Cicloturista O Porriño

Templete de San Luís

Inicio / fin de ruta


